
- axborot xavfsizligini ta’minlash bo‘yicha tahdidlarning oldini olish; 
- tizimli tahlil va nazorat orqali real va ehtimoli katta bo‘lgan tahdidlarni aniqlash va ularni 

o‘z vaqtida oldini olish choralari; 
- aniq tahdidlar va jinoiy harakatlarni aniqlash maqsadida tahdidlarni topish; 
- jinoiy harakatlarni bartaraf etish, shuningdek, aniq jinoiy harakatlarni hamda tahdidlarni 

yo‘q qilish bo‘yicha choralar ko‘rish; 
- tahdid va jinoiy harakatlarning oqibatlarini yo‘q qilish va mavqeyini saqlash. 
Ushbu barcha usullarning maqsadi axborot resurslarini noqonuniy tahdidlardan himoya qilish 

va quyidagilarni ta’minlashdan iborat: 
- konfedensial axborotlarning tarqab ketishini oldini olish; 
- konfedensial axborot manbalariga noqonuniy kirishni taqiqlash; 
- axborotning butunligi, to‘liqligi va undan foydalana olishni saqlash; 
- axborot konfedensialligiga rioya qilish; 
- mualliflik huquqlarini ta’minlash. 
Yuqoridagilarni e’tiborga olib, axborotni muhofaza qilish deganda davlat, jamiyat va 

shaxslarning axborot xavfsizligini ta’minlashga yo‘naltirilgan usul, vosita va choralar majmuini 
tushunish mumkin. 

lm-fan taraqqiyotida har bir yangili-gu kashfiyotning ijobiy va salbiy oqibatlari bo‘lgani 
kabi, internetning ham yoshlar ongi, ma’naviyati va tarbiyasiga ijobiy va salbiy ta’sir 
etuvchi jihatlari mavjud. Buning qanday ta’sir etayotganligini bugungi yoshlarning internet 

tarmog‘idan qanday yo‘l va maqsadlarda foydalanayotganligi bilan o‘lchanadi. 
Axborot uzatish, almashinish va qabul qilish jarayonida tezkorlik, aniqlik, sifat va 

ta’sirchanlikni ta’minlash, axborotning dunyo bo‘ylab keng yoyilishi imkoniyatini yaratishda 
“Butun jahon o‘rgimchak to‘ri”ning ahamiyati katta va aynan mana shu omil undan foydalanish 
ehtiyojini tobora orttirmoqda. Yangi yuz yillikda O‘zbekistonga ham internet shiddat bilan kirib 
keldi va kundalik hayotda o‘z o‘rniga ega bo‘ldi. 2018-yilga kelib mamlakatimizda internetdan 
foydalanuvchilar soni 12 million 200 ming kishidan oshib ketdi. Bu ko‘rsatkich 2023-yilga kelib 
yanada yaxshilanib, internetdan foydalanuvchilar uch baraobarga, xizmat ko‘rsatish sifati ikki 
barobarga yaxshilanib, internet tezligi Respublikada o‘rtacha 247 mb/s. ga yetdi. Xizmat 
ko‘rsatuvchi provayderlar narhlarni besh yilda 6 marotaba arzonlashtirib, xalqaro standartlarga 
yaqinlashtirilmoqda. Bu modernizatsiya, o‘zgarishlar va erishilgan yutuqlar mamlakatimizda fan-
texnika yutuqlari inson manfaatlari, ezgu maqsadlar yo‘lida xizmat qilmoqda, albatta. Biroq, ayrim 
kuchlarga bu imkoniyatlar virtual olamdan g‘arazli niyatlari yo‘lida foydalanilanishida juda yaxshi 
qo‘l kelmoqda. 

Bugungi kunga kelib dunyoning mafkuraviy manzarasi juda murakkablashib ketdi. Unda 
kuchli ta’sirga ega bo‘lishning eng maqbul yo‘li, har qancha mablag‘ talab etilishidan qat’i nazar, 

yirik axborot tarqatuvchi mavqeini egallash ekani ayon bo‘lib qoldi. Jahonda “axborot urushi” 
jadallik bilan olib borilayotgani jamiyatda ko‘pchilikka ayon bo‘lib ulgurdi. Masalan, biron bir chet 
mamalakatning yashash tarzi, urf-odat va qadriyatlari tizimini ulug‘lovchi risolalar, kinofilmlar, 
videoroliklarni tarqatuvchilar talaygina. Tabiiyki, bunday axborotlar jamiyatda ma’lum ijtimoiy 
qarashlarning o‘zgarishiga ta’sir etmoqda. Bunday salbiy holat mamalakatimiz aholisi, ayniqsa, 
yoshlarga o‘z ta’sirini ko‘rsatmay qolmaydi. Davlatimiz rahbari “Yuksak ma’naviyat – yengilmas 
kuch” asarida yozadiki, “Bugungi kunda inson ma’naviyatiga qarshi yo‘naltirilgan, bir qarashda 
arzimas tuyuladigan kichkina xabar ham axborot olamidagi glaballashuv shiddatidan kuch olib, 
ko‘zga ko‘rinadigan lekin zararini hech narsa bilan qoplab bo‘lmaydigan ulkan ziyon yetkazishi 
mumkin”. Jahon axborot maydoni tobora kengayib borayotgan shunday bir sharoitda yoshlarning 
ongini to‘g‘ri shakillantirish uchun ko‘p narsadan cheklab bir tomonlama tarbiya berish, ularning 
o‘z qobig‘iga berkitib qo‘yishni ochiq axborotlashgan jamiyat talabiga ham, bizning ezgu maqsad–
muddaolarimizga ham to‘g‘ri kelmaydi. Chunki, mamlakatimiz mustaqillik yillarini boshidanoq 
ochiq axborotlashgan va erkin, demokartik prinsiplarga asoslangan fuqarolik jamiyati qurish 
vazifasini o‘z oldiga maqsad qilib qo‘ygan. 

XXI asr boshida hayot suratlarining beqiyos darajada tezlashuvi, axborot oqimining 
kuchayishi oqibatida avtoritet – nufuz masalasi ham yangicha ma’no kasb etayotir. Ba’zi yoshlar 
o‘zining bilim olish va hayotga munosabatini belgilashda ota – ona, ustoz – murabbiyini emas, 
OAV hamda internetni avtoritet sifatida e’tirof etishi, ulardagi axborot va ma’lumotlarni mutlaq 
chin deb ishonishi tashvishlanarli holdir. Buning natijasida bugun haqiqatni uydirmadan ajrata 
olmaydigan, bu boradagi hali tajribasi ham bo‘lmagan yoshlarning hayotiy tushuncha va 
tasavvurlarini asosan ta’lim – tarbiya muassasalarining ish faoliyatini birmuncha qiyinlashishiga 
olib kelmoqda. Yosh avlodning ma’naviy olamini buzg‘unchi ta’sirlardan asrash uchun ta’lim – 
tarbiya jarayonida qanday ta’moyillarga asoslanish va qanday jihatlarga e’tibor qaratish kerak, 
degan masala faylasuflar, pedagoglar gumanitar fan olimlarining diqqat markazida turibdi.  

Sir emaski, internet tez va arzon axborot yoki ma’lumot olish, yetkazish hamda qayta 
ishlashda beqiyos manba sanaladi. Kundan-kun safi kengayib, foydalanuvchilar soni ortayotgan 
tizim dunyo hamjamiyatining axborotga bo‘lgan ehtiyojini qondirmoqda. “Uzoqni yaqin qiladigan” 
manba sifatida qaraladigan internetning ko‘proq yoshlar kiradigan saytlarini tubdan yangilash zarur. 
Sababi-sog‘lom turmush tarzini shakllantirish, yuksak ma’naviyat, pok axloq asosida o‘g‘il–qizlarni 
tarbiyalash vazifasi ana shuni taqazo etadi. 

Xulosa qilib oladigan bo‘lsak, yosh avlodda bu jihatlar shu darajada shakllangan va qaror 
topgan bo‘lishi lozimki, ular virtual makonda umummilliy manfaatga xizmat qiladigan, uning 
taraqqiyotiga yordam beradigan axborotni tanlay olsin. Faqat shundagina, globallashuv 
jarayonlarida yoshlarning turli yot ma’lumotlarni farqlay bilishiga erishiladi va noto‘g‘ri talqin 
qilishining oldi olinadi. Axborot iste’moli madaniyatiga ega yoshlar, salbiy va noxolis axborotlar 
ta’siriga tushib qolmaydi, chunki, ularda bunday axborotlarga nisbatan mustahkam mafkuraviy 
immunitet shakllanadi. 

loballashuv muhiti bugungi kunda g‘oyalar aniq va sog‘lom, yetuk va insonparvar, 
e’tiqodi butun, qadriyatlari yuksak shaxslarni, bugungi o‘ta tezkor zamonda  har qanday 
yot g‘oyalarga qarshi kurashuvchan, mafkuraviy immuniteti barqaror shakllangan 

shaxslarni tarbiyalash masalasi borasida jiddiy fikrlashni taqozo etmoqda. Bu haqda, Prezidentimiz 
Shavkat Mirziyoyev ta’kidlaganidek: “O‘zbekistondagi har bir fuqaro, qaysi lavozimda ishlashidan 
qat’i nazar, avvalo tarbiyachi ekani, farzandlarimiz taqdiri uchun har birimiz mas’ul ekanligimizni 
anglash tobora kuchaytirilmoqda”[1.27]. Zero, o‘zbek xalqi uzoq va boy tarixga, yuksak madaniyat 
va ma’naviyatga, jahoniy e’tirofga sazovor bo‘lgan buyuk ajdodlarga voris xalqdir. O‘zbek xalqi 
o‘zining tarixini, ma’naviy qadriyatlari va milliy an’analarini yosh avlod ongiga singdirish, ularni 
adolat, halollik, el-yurtga sadoqat, mardlik, millat sha’nini va g‘ururini himoya qilishdek olijanob 
fazilat sohibi sifatida Vatanning kelajagi va istiqboli uchun daxldorlik hissi bilan yashashni o‘ziga 
sharafli burch sifatida vijdonan his etib yashaydi.  

Tarbiya insonning jamiyatda yashashi uchun zarur bo‘lgan ijobiy fazilatlarini namoyon 
etuvchi beqiyos kuchdir. Aynan tarbiya tufayli insonda go‘zal odob-axloq fazilatlari shakllanib, 
insonni jamiyatdagi mavqeini belgilab beradi.  “Eng qadimgi va abadiy qadriyat sifatida tarbiya 
insonning qalb bezagi hisoblanadi. Shu bois, jamiyat hayotida tarbiyaga bo‘lgan munosabat 
nihoyatda mas’uliyat bilan yondashishni taqozo etadi”[2.3]. 

Ma’lumotlarga qaraganda, bugungi kunda “1980-yilda tuzilgan CNN (The Cable News 
Network) kompaniyasi 24 soat davomida axborot uzatish bilan shug‘ullanadi. Hozirda juda 
mashhur bo‘lgan CNN tarkibida yangilik, axborot tarqatish, uzatish bilan shug‘ullanadigan 14 ta 
kabel va sputnik kanallari mavjud bo‘lib, 2 ta radiostantsiya, 6 ta internet sayti va xorijiy 
mamlakatlardagi 37 ta byuro samarali, tizimli va sifatli faoliyat ko‘rsatmoqda. CNN yangiliklari, 
axborotlari 38 ta kosmik yo‘ldosh signallari yordamida butun dunyoga uzatiladi, tarqatiladi, uni 212 
mamlakatdagi 1,5 milliard odam bir vaqtning o‘zida uzluksiz, sifatli tarzda yangilik va axborotlarni 
ko‘rish shart-sharoit va imkoniyatiga ega bo‘ladi. Bi-bi-si eshittirishlar korporatsiyasiga (British 
Broadcasting Corporation, BBC) esa, 20 dan ortiq telekanal va 14 ta radiokanal, bir qator saytlar va 
40 yaqin jurnallar tegishli bo‘lib, ular ham ayni shu davr talablariga javob bergan holda juda sifatli 
faoliyat yuritadi. VVS dunyo bo‘ylab 40 dan ortiq tillarda turli xil mazmundagi, sifatli eshittirishlar 
olib boradi va dunyo afkor ommasiga taqdim etadi. Reyter axborot agentligida dunyoning 91 
mamlakatida 14 000 ta xodim, shu jumladan, 2300 ta jurnalist, fotomuxbir va videooperatorlar 
ishlaydi. Reyter agentligi dunyoning turli mamlakatlarida 197 ta byurosiga ega. Agentlik xabarlari 
bilan har kuni 1 milliard odam tanishadi. Ushbu misollar globallashuv jarayonida shaxs siyosiy 
madaniyatining shakllanishida OAVning ta’sir doirasi tobora oshib borayotganligini ko‘rsatadi”[3]. 
Yuqorida keltirilgan ma’lumotlardan kelib chiqadaigan xulosa shuki, hozirda global miqyosdagi 
maydon shakllangan, bu esa, o‘z navbatida, dunyo xalqlari madaniyatlarining almashinuviga olib 
kelmoqda.  

2020-yilning fevral oyigacha bo‘lgan ma’lumotlarga ko‘ra, foydalanuvchilarning soni 
bo‘yicha Facebook ijtimoiy tarmog‘i yetakchilik qilmoqda. Bugungi kunda tarmoqdan 2,5 milliard 
inson ro‘yxatdan o‘tgan hamda foydalanuvchilar soni bir yilda 8 foizga o‘sgan. Ijtimoiy tarmoqning 
daromadi ham shunga yarasha bo‘lib, “2019-yilda 70,697 milliard AQSh dollarini tashkil etgan va 
2018-yilga nisbatan 27 foizga ko‘paygan. Reklamadan tushgan mablag‘ 69,655 milliard dollarni 

